
Аялаймын сені, Қызылорда!

жыл3

Ақорданың баспасөз қыз
метінің хабарлауынша, 

Қатар Мемлекеті нің Әмірі 
Қазақстан Президентін «Diwan 

Amiri» сарайында қарсы алған. Дәл 
осы «Diwan Amiri» сарайында 

Қазақстан Президенті мен 
Қатар Мем лекетінің Әмірі 
келіссөз жүргізген.

Қазақстан Президенті 
Қатар Әмірінің шақыруын зор 
риза шылықпен қабыл алғанын 
жеткізіп, осы елге алғаш рет 

мемлекеттік сапар мен келіп 
отырғанын атап өтті. Сондайақ 

ҚасымЖомарт Тоқаев Қатарды 
жақын болашақта Қазақстандағы 

ең ірі инвесторлардың ондығына 
кіреді деп есептейтінін жеткізді. 

Ең ірі инвесторлардың қатарына кіре
тіндей Қазақстан Қатарға несімен қызық? Басқа 

ж ұ р т 
а у з ы 

ның суы 
құрып айта

тын  дай мұнай ма? Араб 
ел дерінде мұнай онсыз да 
жетеді. Мүмкін газ шығар? 
Жоқ, Қатардың өзінде газ 
жетіп артылады. Бұл ел газ 
қоры жөнінен де, оны экспорт
тау бойынша да әлемде үздік 
үштіктің қатарында тұр. Сонда не? 
Шындығында, Қатар инвестициялық 
қаражатты өзге елдерге, өзге нарықтарға салу 
арқылы экономикасын дамытқысы келеді. Дәл қазіргі ұстанымы да, 
саясаты да осы болып тұр десек, қателеспейміз. Қазақстанға керегі де 
осы. Оның үстіне футболдан әлем чемпионатын өзкізгеннен кейін бұл 
елге келушілер кө бейген. Яғни туризмі де дамып келеді. Одан бөлек 
білім мен медицинаға, органикалық тағамдар нарығына, құрылыс пен 
жылжымайтын мүлікке, IT саласына инвестиция салып, экономикасын 
әртараптандырып отырған жайы бар.

Тарих бетінде қанды із қалдырған 
Ауған соғысын көпшілік ұмыта 

қойған жоқ. Биыл Кеңес әскерлерінің 
Ауғанстаннан шығарылғанына 
35 жыл толып отыр. Біз қанды 

қырғын куәгері, Ауған соғысының 
ардагері Ғалымжан Камаловпен 

сұхбаттасқан едік.Тақырыпқа 
да сол кісінің сөзін арқау еттік.

Әбігер

Әлем

Украинадағы әскери қақтығысы басталғалы 
Ресейдің соғыс қимылында ілгері қадам бол
ған шығар, алайда ақпарат майданында 
ойсырай жеңілгені сөзсіз. Анығы, халықаралық 
ақпарат кеңістігінде ғана есе жіберді. Әйтпесе 
елішілік насихатқа келгенде Кеңестік идео
логия сарқыншағын сарқа пайдаланатын 
көршіміздің ұпайы түгел. Содан болар, жаһан 
Ресейді агрессор деп таныса, өз халқының 
дені Кремль саясатын ақтауға жақын. Осы 
баланс екі жылға жуық бұзылмай келген. Тек 9 
ақпанда жағдай өзгергендей. Оған себеп – Ресей 
Федерациясының президенті Владимир Путин 
мен журналист Такер Карлсонның сұхбаты. 

Ресей басшысы көп сұхбат беруге құлықты 
емес еді. Оның үстіне «әскери операция» бас
талғалы жағдай ушыға түскен. Сұхбат тұрмақ, 
ғаламторда РФға тиесілі арналар бұғатталды. 
Саяси жүйемен бірлескен блогерлердің аккаунты 
жабылып, интернет ресурстар мен әлеуметтік 
желілер ресейліктерге жабық еді. Жалғыз «есік» 
әрі әлем саңылауына айналған VPNді де қос тарап 
қыспаққа алып, ақыры сапасын түсіріп тынды. 

Міне, осы орайда Fox Newsтің эксжүргізушісі 
Такер Карлсон Путинмен сұхбаттасу арқылы жаңа 
ақпар жүйесін қалыптастырғысы келді. Бұл ой 
қаншалықты жүзеге асқанын дөп басу қиын, де
генмен екеуара диалогтан алдағы геосаяси ахуал 
туралы азмаз ақпар алуға болатындай. 2 сағатқа 
созылған интервьюде Украина тағдыры, НАТО
мен байланыс, демократия бағдарына басымдық 
берілген.

ТАРих САБАҒы
Путин көп сауалға жанама жауап бергенімен, 

Украинаға қатысты сұраққа толық сөз дайындапты. 
Карлсон қақтығысқа қатысты өткір сауал қойса, 
Путин өз ыңғайына салып сытылған. «Аңшы 
қанша айла білсе, аю сонша жол білер» дегеннің 
кері, ол оқиғаның бүгінін емес, себебі мен 
тарихи бастау көзіне сілтеумен болды. Тіпті осы 
мақсатта сұхбаттың үштен бірін тарихты талдауға 
арнағаны да қызық. Сөз өтімі үшін «Біз шоуға 
емес, ашық әңгімеге келдік деп ойлаймын» деп, 
қоғам психологиясымен ойнайтын ескі тәсілді де 
қалыс қалдырмаған екен. Жағдайға батыс елдерін 
кінәләй:

«Төңерістің не қажеті бар еді? (2014 жылғы 
Украинадағы төңкеріс. ауд.) Қанша адам қазасы, 
Қырымға қауіптің мәні неде? Донбасста операция 
жасап несі бар? Соны түсінбеймін», – дейді РФ 
президенті.

Кәсібилік деген де қиын. Такер Карлсон ток
шоуқұмар тілші деуге болады. Мұны Путин 
тиімді пайдаланып, пайдасына жаратқан. Мысалы, 
тілші Екінші дүниежүзілік соғыста Германияның 
шабулына Польша өзі кінәлі деген ой айтқан сәтте 
респондент іліп әкетіп: 

«Біз әлі мақсатымызға жеткен жоқпыз. 
Дена цификация орнатпай тынбаймыз. Бұл 
неонацистік бағыттың барлық түріне қарсы 
тұруға көмектеседі. Сіз Гитлерді 80 жыл бұрын 
өлді дейсіз, алайда оның идеясы әлі жүзеге асып 
жатыр. Еврей, орыс, поляктарды қырғандар әлі 
тірі. Украинаның бүгінгі президенті Канада 
парламентінде соларға тікесінен тұрып қол 
соғып жүр», – дейді Путин.

Сонымен қатар журналист 2022 жылы «әскери 
операция» бастаудың не қажеті бар деген сыңайда 
сауал қояды. Оған да жауап – өзгені кінәлау, АҚШ
ты жауапқа тарту.

«Біз емес, 2014 жылы олар (Украина мен 
батыс елдері. – ауд.) бастаған. Біздің мақсат 
– соғысты тоқ тату. 2022 жылы да біз бастаған 
жоқпыз. Украина – орыс халқының бөлшегі. 
Ал украиналықтар өз дерін бөлек халықпыз деп 
санайды. Жарайды, олай ойлауға құқылы. Бірақ 
солай екен деп нацистік идеологияны таратудың 
қажеті жоқ. Біз осы нацистік концепция 
жақтаушыларын жоямыз. Денацификация 
дегеніміз – осы», – дейді Путин.

«Жасыл көлік» энергия 
тапшылығына ықпал ете ме?

ӘМІР САРАЙЫНДАҒЫ 
КЕЛІССӨЗ

2-бетте

КАНДАгАРДАҒЫ қЫРҒЫН 
КӨЗ АЛДЫМНАН 

КЕтпЕЙДІ

3-бетте

Мемлекет басшысы 
ҚасымЖомарт 

Тоқаев Қатарға ресми 
сапармен барады деген 
хабар шығысымен екі 

ел арасындағы қарым
қатынастың жаңа 

деңгейі туралы әңгіме 
өрбіді. Мамандар 
Президенттің бұл 

сапары елге келетін 
инвестиция көлемін 

арттырады деген 
болжам жасады. 
Қазақстан үшін 
Қатарды ислам 

әлеміндегі ең сенімді 
бизнес серіктес 

болады деген де 
долбар бар. Шынында 

солай ма? Қатар 
үшін Қазақстанмен 

байланысты нығайту 
маңызды ма?

«Дөңгелекті гаджет» деп аталатын электромобильдер жаңа заман көлігінің 
озық үлгісі ретінде қарқын алып келеді. «Қазақпарат» жариялаған мәлімет 
бойынша, соңғы 5 жылда электромобильдерге сұраныс өте жоғары. 2022 
жылы жасыл көліктердің сатылымы әлемде 6,61 млннан 10,64 млнға өскен. 
Сарапшылар 2028 жылға дейін 17 млн электромобиль сатылады деп болжам 
жасауда. Ал әлем қызыққан гаджетті дөңгелектерге қазақстандықтардың 

көзқарасы қандай? Өткен жылы елде 
электромобильдер саны 10,4 есеге 

өскен. 2022 жылы мұндай 
көліктердің саны бар болғаны 

570 болса, бір жыл ішінде 
7000ның үстіне 

шықты.

4-бетте

Путин сұхбаты: 
ақталу, айбат, кінә 

4-бетте

Ақмешіт АптАлығы

Күн тәртібінде төрт мәселе қаралды. 
Яғни «20242026 жылдарға арналған 
Қызылорда қаласының бюджетін 
бекіту туралы», «Қалалық бюджеттен 
қаржыландырылатын ұйымдар жұмыс
шыларының лауазымдық жалақыларына 
қалалық бюджет қаражаты есебінен 
ынталандыру үстемақыларын белгілеу 
туралы», «Қызылорда қаласы әкімдігінің 
дербес құрамын келісу туралы», 
«Қызылорда қалалық жер комиссиясының 
құрамын бекіту туралы» мәселелері 
шығарылып, аталған мәселелер бойынша 
қалалық экономика және қаржы бөлімінің 
басшысы Гүлнар Баймаханова, қала 
әкімі аппараты басшысының міндетін 
атқарушы Қуаныш Тұрмағамбет, қалалық 
ауыл шаруашылығы мен жер қатынастары 
бөлімінің басшысы Пахуадин Шамұратов 
баяндама жасады. 

Биыл қала қаржысы қаншаға арт
қаны жөнінде бөлім басшысы Гүлнар 
Баймаханова баяндады.

– Қала әкімдігінің 2024 жылғы 8 
ақпан дағы №126 қаулысымен қала 
бюджетінің кірісі облыстық бюджеттен 
бөлінген 5875387,9 теңге ағымдағы және 
даму нысаналы трансферттері есебінен 
көбейтілгені ескерілді.

Сондайақ 2023 жылы республика
лық және облыстық бюджеттен бө
лініп, 2023 жылдың 1 қаңтарына 
пайдаланылмаған 492071,4 теңгенің об
лыстық бюджетке қайтарылғаны және 
қала кент және ауылдық округтерге 
қалалық бюджеттен бөлінген нысана
лы транс ферттердің жыл ішінде пай
да  ланылмаған қаржысын қалалық 
бюджетке қайтару сомасы ескерілді, – 
деп атап өтті бөлім басшысы.

Бекітілген бюджет жобасына сәйкес, 
облыстық және қалалық бюджет көз
дері нен тұрғын үйлердің балалар 
ойын алаңдарын күрделі жөндеу, көп

пәтерлі тұрғын үйлерді абаттандыру, 4 
көппәтерлі тұрғын үйдің ауласын күр
делі жөндеу, әлеуметтік осал топ тар 
үшін коммуналдық тұрғын үй қорынан 
тұрғын үй сатып алуға, жаяу жүргіншілер 
жолдарын салу, Қожа Ахмет Яссауи 
көшесі бойын көгалдандыру және 
абаттандыру, «Дипломмен ауылға» 
жобасы аясында мамандарды әлеу

меттік қолдау шараларын жүзеге асыру, 
Ауғанстан жерінен Кеңес әскерінің 
шығарылуына 35 жыл толуына орай 
әскери қызметшілерге бір реттік әлеу
меттік төлем төлеуге бағытталған. Оған 
қоса «Инватакси» қызметін одан әрі 
нығайту, қалада салынып жатқан жайлы 
мектептер аумағының инженерлік
инфрақұрылымын жайғастыру, қала 
ау мағында салынуы жоспарланған кү
шейткіш сорғы станцияларын жаңғырту 

және құрылысын салу, «Жасыл 
Қызылорда» мекемесінің материалдық
техникалық базасын нығайту, Қызыл
орда қаласында кварталішілік газ құбыр
ларының желісін салу және басқа да 
маңызды жобаларға қаржы жұмсалады 
деп жоспарлануда.

ҚызылОРДА ЖАңА 
КейіПКе енеДі

Алдағы күндері облыс орталығының 
тарихи келбетін жаңа шылдыққа 
бейімдеу, жаңа стильге бағыттау қолға 
алынады. Бұл жөнінде қала әкімі 
Серік Қожаниязов қаланы дамыту 
жоспарларын айтты. 

– Мемлекет басшысының қолдауымен 
алдағы үш жыл ішінде кезеңкезеңімен 
тұрғын үйге ыстық су берілетін болады. 
Жалпы қалада 802 көпқабатты тұрғын үй 
бар. Оның 184іне орталықтан ыстық су 
жеткізу мүмкіншілігі жоқ. Бұл мәселені 
Мемлекет басшысының алдында көтеріп, 
күрделі жұмыстарды үйлестірудегі облыс 
әкімі Нұрлыбек Машбекұлының еңбегін 
ерекше атап өтуіміз керек, – деді қала 
басшысы. 

Орталықтандырылған ыстық сумен 
қамтуды қолға алса, көпқабатты үйлердің 
өжірелері тазарып, кәріз, ауызсу және 
жылу жүйелері толығымен жаңартылады. 
Бұл тұрғындар үшін өте тиімді болмақ.

Жаңадан құрылған «Жасыл Қызыл
орда» мекемесі қалаға аяқсумен қамта
масыз ету, көгалдандыру жұмыстарына 
дайындықты бастап кетті. Мекеме қыз
меткерлері Алматыдан арнайы келген 
мамандармен тал отырғызу, көшеттеу, 
дендропарктер, тұқым бақтарын ашу 
бойынша шараларды нақтылауда.

Қалада апатты деп танылған көп
қабатты 51 үй бар. Алдағы меже – жыл 
сайын берілетін пәтерлер санын көбейту 
арқылы осы мәселені түбегейлі шешу, 
тұрғындарды жаңа баспанамен қамту. 
Биылғы жылдың өзінде Тасбөгет кентінен 
130 пәтерлік тұрғын үй салу көзделуде. 
Жалпы аймақтың бас шаһары қарқынды 
құрылыс алаңына айналуда. Облыс 
әкімінің қолдауымен көптеген тұрғын 
үй, әлеуметтік нысан салынып, көшелер 
кеңеюде. Бастамалардың барлығы халық 
игілігіне бағытталуда. 

– Қаланың кіре беріс жолдарын рет теу 
бойынша да ауқымды істер атқарылады. 
Мысалы, бұрынғы «ЦКЗ» ғимаратының 
қаңқасы бұзылады. Теміржол вокзалы 
былтыр жөндеуден өтті. Енді Е.Әуелбеков 
көшесінен «Тағзым» алаңына дейінгі 
аралық жаңғыртудан өтеді. Әуежайдан 
қалаға дейінгі жол да жаңғыртудан өтіп, 
кеңейтіліп, велосипед жолағы, жаяу 
жүргіншілер жолы салынады, – деді 
шаһар басшысы. Одан бөлек, халық көп 
шоғырланатын базар айналасын ретке 
келтіру керектігін де сөз етті.

СеССия СОңынДА
Жұмыс жоспарымен бөліскен қала 

әкімі депутаттарды бірлесіп жұмыс іс
теуге шақырды. Сондайақ қаланы көр
кейтуге кәсіпкерлерді де тарту қажеттігін 
айтты. Ал халық қалаулылары халықтың 
қолайлы ортада өмір сүруіне бағытталған 
ілкімді істерге қолдау білдіретінін 
жеткізді.

Ақтолқын нҰРлыБАй

Жалпы Қазақстанның Қатармен байланыс 
орнатқаны кеше емес. Екі ел арасында мәдени 
байланыс та, іскерлік қатынас та, саудасаттық 
та бар. Сапар қарсаңында «Егемен Қазақстан» 
газетіндегі әріптесіміз Қамбар Ахмет еліміздің 
Қатар мемлекетіндегі төтенше және өкілетті 
елшісі Арман Исағалиевпен сұхбаттасқан екен. 
Осы сұхбаттағы елші сөзін мақалаға тұздық 
ретінде пайдаланғанды жөн көрдік. Біз жоғарыда 
Қатардың білім мен медицинаға, органикалық 
тағамдар нарығына, құрылыс пен жылжымайтын 
мүлікке, IT саласына инвестиция салып, эко
номикасын әртараптандырып отырғанын жаздық. 
Алдымен медицинаға келейік.

– Қатар мемлекетін Қазақстанға инвестиция 
салуға шақыра отырып, еліміздегі әлеуметтік 
маңызды нысандарға да назар аударуын талап 
етеміз. Осы орайда Астана қаласында озық 
технологиялармен жабдықталған, заманауи 
көпбейінді медициналық орталықтың құрылысын 
жүзеге асыру туралы уағдаластық бар. Аталған 
медициналық хаб бірнеше бағыт бойынша, 
оның ішінде жедел жәрдем, диагностикалық 
және оңалту блоктарынан құралады, – деді елші 
«Егемен Қазақстанға» берген сұхбатында.

Негізі Қатар даму қоры Алматы облысында 
120 орындық перинаталды орталықтың құрылы
сын бастаудың қажетті шараларын қолға алған. 
Бұл екі жақты инвестициялық серіктестік әлеумет
тік маңызға ие жобаларды да қамтитынын көрсе
тіп отыр. Оның үстіне Қатардың «Hassad Food» 
компаниясы Астанада астық өңдеу зауытын 
салуға ниеті бар. Мамандар бұл зауыттың негізгі 
өнімдері глютен мен крахмал екенін айтуда. 

Қатардың ауыл шаруашылығы саласына да 
қызығып отырғанын айта кеткен жөн. Сарап
шылар Қатардың азықтүлік қауіпсіздігіне 
ерекше назар аударатынын алға тартып отыр. 
Олар өз нарығын сапалы әрі экологиялық таза 
өнімдермен үздіксіз қамтамасыз етуге мүдделі. 
Бұл жағынан келгенде Қазақстанда барлық 
мүмкіндік бар. Қатарлықтар біздің елдің ауыл 
шаруашылығы саласындағы әлеуетін жақсы 
біледі. Қазақстан Президенті келіссөз барысында 
осы саланың артықшылына ден қойды. Нақтырақ 
айтсақ, 2030 жылға қарай суармалы жер көлемін 
3 миллион гектарға дейін ұлғайтуды жоспарлап 
отырған еліміз қазір бидай мен ұн өндіру 
бойынша әлемде алғашқы ондыққа кіреді. 
ҚасымЖомарт Тоқаев ауыл шаруашылығы 
сала сындағы ынтымақтастықты арттыруға 
негіз бар екеніне назар аударды. Қазақстанның 
Қатар дағы төтенше және өкілетті елшісі Арман 
Исағалиев Қатармен аграрлық салада бірлескен 
тікелей инвестициялар қорын құру мәселесі 
қарастырылып жатқанын мәлім етті. Елшінің 
айтуынша, бұл қордың негізгі міндеті ретінде 
тараптар еліміздегі сүт өңдеу саласын дамытуды 
көздеп отыр. Жоба сүт өнімдері нарығының 
бәсекелестігін арттырып қана қоймай, дайын 
өнімді алысжақын елдерге экспорттауға да 

мүмкіндік беретін көрінеді. Қатарлықтар тіпті 
осы саладағы үздік технологияларды алып келуге 
дайын. 

Инвестициялық дөңгелек үстелде Қасым
Жомарт Тоқаев Қазақстан Қатар нарығына халал 
және табиғи таза ауыл шаруашылығы өнімдерін 
жеткізетін сенімді серіктес бола алатынын мәлім 
етті.

– Қазақстан территориясы жағынан әлемде 
тоғызыншы орын алатын әрі жерінің 70 пайызы 
ауыл шаруашылығына жарамды ел ретінде 
Орталық Азиядағы астықты өлке саналады. Елі
міздің ауыл шаруашылығы өнімдері 80нен астам 
мемлекетке экспортталады. Аталған саладағы 
өнімділікті үш есе арттыру арқылы экспортты 
екі есе ұлғайтуды көздеп отырмыз. Қазақстан 
Қатар нарығына халал және табиғи таза ауыл 
шаруашылығы өнімдерін жеткізетін сенімді 
серіктес бола алады, – Қазақстан басшысы.

Демек, Қатар қызығатын негізгі саланың бірі 
– ауыл шаруашылығы. Бұл елдің ІТ саласына 
да ерекше назар аударып отырғанын тілге тиек 
еткенбіз. 24.kzтің тілшісі Бибігүл Нысанбаева 
сол елде дайындаған хабарында Қатарды әлем
дегі ең бай, ең дәулетті елдің бірі екенін атап 
өткен. Ол, «Snoonu» компаниясының бас дирек
торы Хамад ӘлХаджриді сөзге тартқан екен. ІТ 

саласындағы компания директорының сөзін біз 
де бергенді жөн санадық.

– Біздің компанияда 80ге жуық қазақстандық 
маман қызмет етеді. Бәрі де мықты ITмамандары. 
Қазақстанмен бірлесе отырып, инновациялық 
жобаны іске асырғымыз келіп отыр. Қатар дәл 
қазір технологияны дамытуға небәрі 1,2 пайыз ин
вес тиция салып отыр, бірақ 2030 жылға қарай бұл 
көрсеткішті 8 пайызға жеткізуді жоспарладық. 
Қазақстанмен ынтымақтастығымыздың әлеуетіне 
сенімдімін және жақын болашақта серіктестігіміз 
кеңейе түсетініне сенімдімін, – дейді Хамад Әл
Хаджри.

Әмір сарайында өткен келіссөзде Президент 
Қазақстанның Қатар нарығына жалпы құны 
250 миллион доллар болатын 60 шикізаттық 
емес тауар түрі бойынша экспортты ұлғайтуға 
дайын екенін айтты. Сонымен қатар жақын 
арада тауар айналымын 500 миллион долларға 
дейін арттыру жайы да сөз болды. Келіссөз 
барысында ауыл шаруашылығы, көліклогис
тика, туризм мәселелері талқыланды. Атап айт
қанда, Мемлекет басшысы Қатарды Шығанақ 
пен Орталық Азияны байланыстыратын интер
модальді көлік желісін дамыту үшін күшжігер 
біріктіруге шақырды. Сонымен қатар мәдени
гуманитарлық байланыстарды нығайту мәселесі 
талқыланды. Мемлекет басшысы 2025 жылы 
екі ел астаналарында Қазақстан мен Қатардың 
мәдениет күндерін ұйымдастыруды ұсынды. Бұл 
шаралар мәдени мұрасы бай халықтарымызды 
жақындата түсетініне сенім білдірді.

Баржоғы 3 млн ғана халқы бар Қатардың 
әлеуеті мықты ел екенін бүкіл әлем мойындап 
отыр. Осыдан 53 жыл бұрын тәуелсіздігін алған 
бұл елдегі 3 миллион тұрғынның 12 пайызы 
Қатар жұрты болса, халықтың 88 пайызын 
Иран, Үндістан, Бангладеш, Непал, Пәкістан, 
Филлипин, және Египет азаматтары құрайды. 

Сөз соңында Қатар мемлекетінің инвестор
ларымен газ өңдеу зауытының, магистралды газ 
құбырларының құрылысы, сондайақ қаржы, 
телекоммуникация салаларындағы инвести
циялық серіктестікке қатысты келіссөздер жүр
гізіліп келе жатқанын айрықша атап өткенді жөн 
санадық. Келешегі зор бағыттар ретінде таукен 
және баламалы энергетиканы да қосуға болады. 
Осы жерде Қатар сапарының бір нәтижесі ретінде 
Қызылордада бугаз станциясы салынатынын да 
сүйіншілей жеткізе кетейік. Жалпы Президенттің 
Қатарға сапары Қазақстанды басқа елдермен 
қатар дамуға мүмкіндік беретін қадамның бірі 
екенін атап өткен абзал. Астана халықаралық 
қаржы орталығы Қатардың Орталық банкімен, 
Қатар қаржы орталығымен және Қатар қор 
биржасымен берік іскерлік байланыс орнатқанын 
ұмытпау керек. Қазақстан Президенті айтқандай, 
Астана халықаралық қаржы орталығында 
ҚазақстанҚатар тікелей инвестициялар қоры 
құрылатын болса, Қатар сапарының 100 пайыз 
жемісті болғаны.  

Әзиз ЖҰМАДілДӘҰлы

ӘМІР САРАЙЫНДАҒЫ 
КЕЛІССӨЗ

«AMANAT» партиясы 
облыстық филиалының 

төрағасы наурызбай 
Байқадамов БАҚ өкілдері үшін 

баспасөз мәслихатын өткізіп, 
өткен жылы атқарылған 

жұмыс барысын баяндады.
Партияның алдында тұрған 

ең бірінші міндет –  20232027 
жылдарға жоспарланған 
«халықпен бірге!» атты 

сайлауалды бағдарламасын 
жүзеге асыру. 

«Жол картасы» 
жүзеге асуда

сессия

Партия төрағасының айтуынша, барлық өңірде бағдарламаны 
нақты жүзеге асырудың арнайы «Жол картасы» әзірленген және 
шараға нақты қаржы да қаралған. Өткен жылы «Жол картасы» 
бойынша 115 ісшараның 109ы орындалған, ал 5і орындалуда, ал 
1і жүзеге аспапты. Ол – «Байқоңыр қаласындағы сумен жабдықтау 
және су бұру жүйелерін қайта жаңғырту» жобасының мемлекеттік 
сатып алу конкурсы қорытындысына шағым келтіріліп, мердігер 
компаниялардың арасында дау туып, бөлінген қаржының игерілмеуіне 
байланысты ұзаққа созылған екен.

– «Байқоңыр қаласын жалға бергенмен, халқын жалға берген 
жоқпыз. Тұрғындардың тұрмыс сапасын арттыру мәселесінде су 
құбырларын қайта жаңғырту жылдар бойы өзекті мәселе болып келе 
жатыр. Бұл жобаны қайта бастауға 500 млн теңге бөлінді», – деді 
«AMANAT» партиясының облыстық филиал төрағасы. 

Жол картасын іске асыру барысында биліктің партия алдындағы 
жауапкершілігін арттыру мақсатында «Партиялық бақылау» 
комиссиясы өз  жұмысын жаңа бағытта жүргізіп келеді. 

Сондайақ партия халықпен тығыз байланыс жасау үшін қоғамдық 
қабылдау бөлмесінің есігі әрдайым ашық екені де айтылды. 

 «Құқықтық көмек» жобасы аясында өткен жылы 134 қабылдауда 
367 мәселе қаралған болса, ал «Жер аманаты» жобасы бойынша 
Президенттің тапсырмасына сәйкес аймақта 2022 жылдан бастап 
мақсатқа сай пайдаланылмай жатқан ауыл шаруашылығы жерлерін 
мемлекетке қайтару, оны айналымға қосу жұмыстары жүзеге асып 
жатқаны да айтылды.

 «Ауыл аманаты» жобасы аясында 647 жоба әзірленіп, 3 млрд 
теңгеге 406 жоба қаржыландырылған. Несие алған 33 кооператив 
және 373 жеке кәсіпкер өз істерін дөңгелетіп отыр. 

Партияның «Қарызсыз қоғам» жобасы бойынша халықтың 
қаржылық сауаттылығын арттыру курсы Қызылорда қаласы 
мен 4 ауданда  бастау алып, облыс бойынша 8000 адамды оқыту 
жоспарланса, бүгінде Жалағаш, Сырдария, Шиелі және Жаңақорған 
аудандарынан бүгінгі күнге дейін 250 адам оқудан өткен.

Марина САҒиДАТБеК

Басы 1бетте

ҚАЛА БЮДЖЕТІ БЕКІТІЛДІ
Осы аптада қалалық мәслихаттың кезектен тыс хV сессиясы өтті. 

Оған мәслихат төрағасының міндетін атқарушы Мұса Әбдіқалықов 
төрағалық етті. Жиында алдағы міндеттер, бас шаһардың 
перспективалық даму жоспары талқыланды. Сессияға шаһар әкімі 
Серік Қожаниязов, қала әкімінің орынбасарлары, қалалық полиция 
және төтенше жағдайлар басқармасының басшылары, қалалық дербес 
бөлімдер мен мекеме басшылары, кент және ауылдық округтердің 
әкімдері мен бұқаралық ақпарат құралдарының өкілдері қатысты. 

Ақмешіт АптАлығы

– Дәурен Сақтапбергенұлы, адам 
құқықтары мен бостандықтарын, 
мүдде лерін қорғау мем лекеттің негізгі 
міндеті болып саналады. Сол себепті де 
Мемлекет басшысының бұл Жарлығы 
осы жауапты шешімнің салмағын 
арттырып, жауапкершілігін күшейте 
түсті. Алдымен адам құқық тары 
саласында атқарылған шараларға 
тоқтала кетсеңіз... 

– Қазақстан Республикасы Консти
туция сының 1 бабында Қазақстан Рес
публикасы өзін демократиялық, зайыр
лы, құқықтық және әлеуметтік мемлекет 
ретінде орнықтырады. Оның ең қымбат 
қазынасы – адам және адамның өмірі, 
құқықтары мен бостандықтары деп 
жазылған.

Қазақстан Республикасында Адам 
құ қықтары жөніндегі уәкіл институты 
Мемлекет Басшысының 2002 жылғы 19 
қыркүйектегі №947 «Адам құқықтары 
жөніндегі уәкіл лауазымын құру туралы» 
Жарғысынан басталады. Президент 
ҚасымЖомарт Тоқаев 2022 жылғы 16 нау
рыздағы Қазақстан халқына Жолдауын
да Адам құқықтары жөніндегі уәкіл
дің заңның немесе өзге де нормативтік 
құқықтық актінің Конституцияға сәйкес
тігін тексеру үшін Конституциялық Сотқа 
жүгіну құқығын беру қажеттілігін атап 
айтқан болатын.  

Осыған сәйкес референдумда Консти
туцияға толықтырулар енгізіліп, Адам 
құқықтары жөніндегі уәкіл туралы арнайы 
бап (831) пайда болды. Уәкілдің құқықтық 
мәртебесі мен қызметі Конституциялық 
заңмен айқындалады деп көрсетілді. 

Конституцияның 55 бабында 11 
тар мағы Қазақстан Республикасы 
Президентінің ұсынуымен Қазақстан 
Рес публикасындағы Адам құқықтары 
жөніндегі уәкілді бес жыл мерзімге 
қызметке сайлау және оны қызметінен 
босату енгізілді.  Осы орайда 2022 жылы 
ел Президенті «ҚР Адам құқықтары 
жөніндегі уәкіл туралы» Конституциялық 
заңға қол қойды. Міне, содан бері 
облыстарда өкілдер пайда болды.

– Адам құқықтары жөніндегі 
уәкілдің Қызылорда облысы бойынша 
өкіліне тұрғындар тарапынан түсетін 
арыздар көп шығар? Көбіне қандай 
арыздар түседі? Шешімін тапқандарды 
атап өтсеңіз... 

– 2022 жылы Адам құқықтары 
жөніндегі уәкілдің Қызылорда облысы 
бойынша өкіліне тұрғындар 29 арыз 
түсірген. Ал өткен жылы 174 арыз 
түсіпті, оның 118іне түсіндірме беріліп, 
56сы қанағаттандырылған. Түскен 
арыз дардың 30ы құқық қорғау саласы 
қыз меткерлеріне, 24і уақытша ұстау изо
ляторы мамандарына, 45і жергілікті ат
қарушы органдар қызметкерлері мен 20
сы жеке сот орындаушыларына қатысты.

Былтыр өкіл облыстағы 62 мекемені 
аралап, мемлекеттік органдарға 60 
ұсыным берген. Осыған байланысты 
өз міндетіне салғырт қараған 104 адам 
тәртіптік жауапкершілікке, 7 адам әкім
шілік жауапкершілікке тартылып, мем
лекет есебіне 2 218 500 теңге әкімшілік 
айыппұл өндірілді. Қылмыстық кодекс
тің баптарымен сотқа дейінгі тергеп
тексерудің бірыңғай тізілімінде 6 қыл
мыстық іс тіркелді.

Өткен жылы шешімін тапқан істің 
бірі – облыстық білім басқармасының 
«Жас жеткіншектерді әлеуметтік бейімдеу 
орталығы» мекемесіндегі мәселе. Мұндағы 
тәрбиеленушілерге 2017 жылы тамақ, киім 
мен жолға жұмсау үшін күніне 1 104 теңге 
белгіленіп, айына 33 мың теңге төленген. 
Бірақ кейінгі 6 жыл ішінде орталық 
қызметкерлерінің айлығы мен мекеме 
бюджеті еселеп өссе де, балаларға берілетін 
сома сол күйінде қалып қойған. Кәмелет 

жасына толмаған бір тәрбиеленуші біраз 
жылдан бері талма ауруынан азап шексе 
де мүгедектігін анықтайтын анықтамасы 
жоқтығы белгілі болды. Берілген ұсыным 
нәтижесінде тәрбиеленушілерге берілетін 
сома көлемі 56 141 теңгеге артты. Осыған 
байланысты мекеменің 7 қызметкері 
тәртіптік жауапкершілікке тартылды. 
Талма ауруына ұшыраған жеткіншекке 
3топ мүгедектігі белгіленіп, мемлекеттен 
жәрдемақы алатын болды. Сондағы бар 
жұмыс – емхана дәрігерінен анықтама 
алып, комиссияға ұсыну. Осы шаруаны 
неше жыл созбалаңға салып келген орта
лық басшыларының не ойлағаны белгісіз.

Сонымен қатар «Жалаңтөс баһадүр 
атындағы олимпиадалық резервтің об
лыстық мамандандырылған мектеп
интернатколледжі» коммуналдық мем
лекеттік мекемесіндегі балалардың 
құ қықтарын қорғау тұрғысынан атқа
рылып жатқан жұмыстармен танысу 
барысында спортшы шәкірттердің 2017 
жылдан бері оқулықпен қамтамасыз 
етілмегені анықталды. Мектеп асханасы 
апаттық жағдайға жетіп, оқушы өмірі 
мен саулығына қауіп төндіретіні белгілі 
болған.

Өкілетті орган осыған байланысты 
әкімшілік хаттама толтырып, сот ше
шімімен асхана жұмысы 3 айға тоқ та
тылды. Ал әкімшілік құқық бұзушылық 
жай лы хаттамаға сәйкес мекемеге 1069500 
теңге айыппұл салынды. Бір таңқаларлы
ғы – болашақ олимпиада чемпиондарын 
әзірлейтін мектептің осындай мүшкіл 
халіне осыған дейін ешкімнің де бас 
ауыртпағаны. Біздің ұсынымға сәйкес 
мекеменің 5 қызметкері тәртіптік жауап
кершілікке тартылып, балалар оқулықпен 
қамтамасыз етілді.

Қазалы ауданындағы арнаулы әлеу
меттік қызмет көрсету орталығындағы 
олқылық та Адам құқықтары жөніндегі 
уәкілдің облыс бойынша өкілінің ықпал 
етуімен оңынан шешілді. Орталықты 
аралау кезінде бір қызмет алушының 
еркінен тыс карцерлік режим жағдайында 
ұсталғаны анықталды. Арнаулы әлеу
меттік көмек көрсету стандартының сақ
талмауына байланысты берілген ұсыным 
негізінде мекеме директорының міндетін 
атқарушы қызметінен босатылып, еңбек 
демалысында жүрген басшысына, жұ
мысқа шыққан кезде әкімшілік айыппұл 
салынды.

Адам құқықтарының жалпыға 
ортақ декларациясында әр адамның 
тамақ, киім, баспана мен медициналық 
күтімді қамтитын өмір сүру деңгейіне 
құқылы екендігі көрсетілген. Ал осы 
ортақ талаптың орындалуына кел генде 
күмілжітетін көрініс көптігін мойын
дауымыз керек. 

– негізі сіздерді атаанасы жоқ, 
жетім балалар мен мүмкіндігі шектеулі 
жандардың, сотты болғандардың орта
сында жиі болады деп естідік... 

– Иә, ол рас. Сотталғандар өз құқығын 
кейбір заңгерлерден жақсы біледі. Әрі 
қазір абақтыларға бейнекамералар қойыл
ғандықтан, оларға қарсы құқық бұзушылық 
айтарлықтай азайды. Ал жетімдер мен 
мүгедектердің жағдайы алаңдатарлық 
жағдайда. Мысалы, осы жылы қаңтар 
айында облыстық психикалық денсаулық 
орталығындағы 236 науқасқа түскі асқа 
бекітілген нормамен 11 келі 800 грамм ет 
берілу керек болса, нақты 2 келі 340 грамм 
жұмсалғанын анықтадық. Наркология 
стационарындағы 116 адамға кешкі асқа 
8 келі 700 грамм еттің орнына 2 келі 840 
грамм берілген.

Мемлекет басшысы Ұлытауда өткен 
Ұлттық құрылтайдың І отырысында 
Жаңа, Әділетті Қазақстанның бір күнде 
немесе бір жылда құрылмайтынын, оның 
бүкіл қоғамды өзгертетін күрделі әрі ұзақ 

үдеріс екендігін айтқан болатын. Жаңа 
белеске аяқ басқан мемлекет үшін адам 
құқықтарын қорғаудың маңызы зор. Айта 
кетуіміз керек, біздің араласуымызбен 
облыс орталығындағы бірқатар балабақша 
мен «Қайсар» футбол клубы ұжымы 
жалақыларына қол жеткізді. Жұмысынан 
заңсыз шығарылғандар кәсібіне қайта 
оралды, құқық қорғаушылардың заңсыз 
әрекетінен зардап шеккендердің мәселесі 
шешімін тапты. Тіпті бір серіктестік өт
кізген жалған акциясында едәуір қар
жысынан қағылғанынан бөлек, алаяқ
тар атынан несие рәсімдеген зейнет кер 
мәселесі де оңынан шешілді. 

– Қазақстанда адам құқығының 
қорғалуы жөнінде сізді толғандырған 
мәселе... 

– Мемлекет басшысы ҚасымЖомарт 
Тоқаев Жолдауында адам құқығын қорғау 
мәселесін саяси жаңғырумен қатар қояды. 
Ал күні кеше өткен Ұлттық қоғамдық сенім 
кеңесінің кезекті отырысында Президент 
бұл жүйені одан әрі нығайту жөнінде 
айтып, нақты тапсырмалар жүктеді. 

Еліміздің құқық қорғау мәселелерін 
ілгерілетудегі жоғары нәтижелілігін 
ерекше атап өткен Мемлекет басшысы 
кеңесте сөйлеген сөзінде: «Мен адам 
құқықтарын қорғау бағытына ерекше 
назар аударамын, өйткені оның жайкүйі, 
сайып келгенде, біздің қоғамның даму 
деңгейіне әсер етеді» деп атап өтті.

Толғандыратын мәселе бар. Азамат
тардың көбі өз құқықтарын білмейді 
және қорғай алмайды. Халық арасында, 
мемлекеттік қызметкерлер арасында 
құқықтық ағарту жұмысын көбейту керек, 
себебі кейде азаматтардың қарапайым 
проблемалары олардың өз құқықтарын 
білмеуінен немесе азаматтардың құқық
тарын қорғауға тиісті мемлекеттік қыз
метшілердің өз міндеттерін білмеуінен 
жауап таба алмайды.

– Расында, қарапайым халық өз 
құқығын қорғау үшін қайда бару 
қажеттігін білмей жатады. Маман 
ретінде кеңесіңіз... 

– Әр азамат өз құқығын қорғай білуі 
тиіс. Әр адамның емделуге, кезекпен 
үй алуға, еңбек етуге, оқуға, әлеуметтік 
жеңілдіктер алуға немесе көлік жүргізуге 
қатысты және тағы да басқа жағдайларда 
заңды қолдануы аса маңызды. Ал тұрмысқа 
сай түрлі талаптармен қатар өмірде жиі 
кездесетін қылмыстық, әкімшілік құқық 
бұзушылық бойынша әркімнің өз құқын 
жетік білуі қорғану құқын арттыра түседі. 

Сондықтан әр адам өз құқын қашан
да талап ете білсе, бұл заңның да орын
далғаны. Ал заңның әділ үстемдік құруы 
қоғам үшін аса маңызды. Осы орайда 
«құқым бұзылды» деген азаматтарға Адам 
құқықтары жөніндегі Ұлттық орталықтың 
Қызылорда облысы бойынша өкілдігіне 
өтініш беруге болатынын айтып өткім 
келеді. 

– Өтінішті қалай беру керек? 
– Өтінішті үш тәсілмен беруге болады: 
1) «еөтініш» порталы арқылы (Адам 

құқықтары жөніндегі Ұлттық орталық) 
2) Пошта арқылы (Астана қаласы, 

Мәңгілік ел даңғылы, 8, Министрліктер 
үйі, 15кіреберіс)

 3) Қолма қол (Кеңсе)
Өкілдіктің мекен жайы: Қызылорда 

қаласы, Абай  көшесі 52, Әділет депар та
менті ғимаратының 4 қабатында орна лас
қан. Байланыс нөмірі: 8 (7242) 235297. 
Міне, өз құқығын қорғай алмай жүрген 
кез келген тұрғын осы мекенжайға келіп 
немесе осы байланыс нөміріне хабарласса 
болады. Біз халық үшін жұмыс істеуге 
әркез дайынбыз. 

– Сұхбатыңызға рақмет. 

Сұхбаттасқан 
Ақтолқын нҰРлыБАй

– Сізді Ауған соғысына өзі сұранып 
барған дегенді естіп едік. Осы рас па?

Бұл соғысқа баруым тосыннан 
болды. Мектеп оқушылары Ташкентке 
экскурсияға баратынбыз. Бір күн қы
дырып, кешкілік пойызбен Ауған соғысы 
ардагерлерімен бір вагонда елге қайтқан 
едік. Олардың жанкешті ерлігін, ұрыс 
алаңындағы шайқасын естіп, оқушы 
болсам да «Ауған соғысына бара мын» 
деген шешімге келдім. 1987 жылы қатар
лас тарыммен әскерге аттандым. Ең әуелі 
Арменияның Кировакан қаласына барып, 
әскери оқу бөліміне түстім. Осында Отан 
алдындағы борышымды өтеп жүрген 
кезімде Ауған соғысына аттануға бұйрық 
келді. Баласын кім соғысқа қисын? 
Атаанам қарсы болса да, өз шешімімді 
өзгертпедім. «Қырық жыл қырғын болса 
да, ажалы келген өледі» демекші, белді 
бекем буып, Ауғанстанға аттандым.

– Сонда қалай, бірден Ауған жеріне 
бардыңыздар ма?

– Иә, Ауған оның ішінде Кандагарға 
түстім. Сарбаздарды Армениядан 
Кабулға әкелді. Командир әскери 
шатырға жауын герлерді атыжөнімен 
қалдырып келе жатты. Соңғы шатырға 
төрт жігіт бірге түстік. Үйіне қайтуға 
бұйрық алған жаралы жігіт отыр 
екен. Әлі күнге дейін сол жас жігіт 
көз алдымнан кетпейді. «Сен қандай 
шатырға түскеніңді білесің бе?», – 
деді жаралы жігіт. Басқа шатырдың 
маңдайшасында жазулы тұр екен. Маған 
қарап «Кандагарға түстің» – деді. Сөйтті 
де «Әскери жетістіктер», «Ерлігі үшін» 
медалін соғысқа қатысқаның үшін, 
«Қызыл жұлдыз» орденін жараланғаның 
үшін береді. Кеңес Одағы өз батырын 
өмір бойы қамтамасыз етеді, – деді. 

– Кандагар туралы айтқанда 
қорыққан жоқсыз ба?

– Шынымды айтсам, алғашында мән 
бер медім. Көз жанарым алаулап, бойымда 
қаным тасып тұрған шақ. Әлгі маған сұрақ 
қойған жігіттің жүзіне қарадым. Арамыз 
бір жас болса да, көзі тұңғиық, сағы 
сынып, өмірдің бар ауыртпалығын артып 
қойғандай. Қай жерге бара жатқанымды сол 
жерде түсіндім. 

– Сіздерді бірден соғысқа жіберді ме, 
әлде тактикалық дайындық болды ма?

– Оқужаттығу болды ғой. Қару 
беріп, оқу жаттығудан өткен соң, таулы 
қыратта от пен оқтың ортасында 1 жыл 2 
ай интернационалды борышымды өтедім. 
1988 жылы Кеңес әскері Ауған жерінен 
шығарыла бастады. 1989 жылы мамыр 
айында елге оралдық. Әйтсе де әлі күнге 
дейін Кандагардағы қырғын көз алдымнан 
кетпейді. Айту да оңай емес. 

– Соғыс деген сөздің өзі адамның 
үрейін ұшырады. Соғыста қорыққан 
кезіңіз болды ма?

– Дұшпан таулы қыратты аймақта 
әр тастың жатқан жеріне дейін білетін. 
Сондай бір шайқаста мина басып кетуден 
қорықтым. Талай жауынгер ұрыс алаңында 
мина басып, қайтыс болды. Тірі қалғандары 
мүгедек болып оралды. 

Екі сарбаз жолдан өткен көлікті 
тексерістен өткізіп тұрдық. Автобусты 
тексеру барысын да еркектер мен әйелдер 
жағы қара пердемен бөлінген. Бір еркек 
қара жамылып, әйелдерге қарай өтіп 
бара жатқан жерінен қолынан шап беріп 
ұстап қалдым. Қолында бармақтай басы 
көрініп тұрған жарылғыш «гранат». 
Сол сәтте өне бойым мұздап, жүрегім 
үрейленсе де қолын қайырып, екінші 
жауынгерге батальонды шақыруға 
хабар бердім. Егер сол жерде жарылғыш 
гранатты атса, қанша адам өмірмен 
қоштасар еді. Қиын сәтте шешім 
қабылдау да оңай емес.

– Сіздер Кеңес Одағы үшін соғыс
тыңыздар. Қазір ол тарап, құрамындағы 
республикалар өз алдына тәуелсіз 
ел болып кетті. Бір сөзбен айтқанда, 
Отан деп жүрген Одақ тарап кетті. Сол 
соғысқа барып, жастығыңызды сарп 
еткеніңізге өкінбейсіз бе? 

– Ол кезде саясат басқа болды. Үлкен 
бір Одақта 15 мемлекет өмір сүрдік. Кеңес 
Одағына жанжақтан қауіп төніп, қайшы
лықтар жүріп жатты. Сол кезде оңтүстік 
шекараны қорғайтын идеология жүріп 
жатса да, мен өз еркіммен соғысқа аттандым. 
Бұл менің Отан алдындағы борышым, 
абыройлы міндетім деп ұғындым.

Әрине, бұл соғыстың зардабын талайы 
шегіп, мүгедек болып, тіпті Ауған синдро
мынан айыға алмай өмірден өткендер 
бар. Жарылғыш «мина, гранат» адам ден
саулығына, есту қабілетіне өте зиян. Бұған 
қарамастан бүгін ұрпағымызға үлгі болып, 
жастарымызға патриоттық сезім сыйлап 
жүргенімізді мақтан етемін.

– Ауған соғысы ардагерлеріне қандай 
атақ берілді, қандай мәртебе берілу керек 
деп ойлайсыз? 

– Ауған соғысы ардагерлеріне «интер
националистжауынгер» атағы берілді. 

Бұрын Ауған соғысы ардагерлеріне 
отынсуға 50% жеңілдік қарастырып, 
көлік тегін, кезексіз үй берілетін. Бүгінде 
мұндай жеңілдік қарастырылмайды. 
1994 жылы 700 теңге болған атаулы 
әлеуметтік көмек 30 жылда 21000 теңгеге 
енді жетті. Демек «интернационалист
жауынгерге» лайықты мәртебе берілмей 
тұр.

– Мемлекет тарапынан алған мара
паттарыңыз бен қызметтік дәрежеңізге 
тоқтала кетсеңіз...

– 19871988 жылдар аралығында «Ау
ғанстан жеріндегі Кеңес әскерлерінің жеке 
контингенті» Ауғанстан Демократиялық 
Рес публикасының Кандагар провин циа
сында соғыс әрекеттеріне қатыстым. Сол 
орайда «интернационалистжауынгер» төс
белгісімен марапатталдым. 

20082011 жылдар аралығында 
облыстық «Ауған соғысының ардагерлері 
мен мүге дектерінің кеңесі» қоғамдық 
бірлестігі  төрағасының орынбасары 
қызметіне тағайын далдым. 2012 жылы 
аталған қоғамдық бір лестіктің төрағасы 
болып сайландым. «ҚР Конституциясына 
20 жыл» медалімен және «Құрмет» 
орденімен награтталдым.

– Жас ұрпаққа ерліктеріңізді 
насихаттау үшін қандай шаралар 
атқарылып жатыр?

– 1989 жылы әскерден келген уа
қытта берілген медальді сандыққа тас
тадым. Ұлы Отан соғысы ардагерлері 
бар кезде ерлігім үшін берілген төс 
белгіні тақпаймын. Ең алғаш 2008 жылы 
«Ауған соғысы ардагерлері кеңесіне» 
қосқан кезде Совет Үкіметі берген төс 
белгіні тақтым. Біздің үлкенге көрсеткен 
құрметіміз осылай еді.

Мен төрағалық етіп отырған 
«Самғау» жастар қоғамдық бірлестігі 
патриоттық тәрбиеге баулиды. «Айбын» 
әскерипат риоттық жиынға облыстан 5 
қыз, 10 ұлды дайындаймыз. Өткен жылы 
облысымыз рес публикалық сайыстан 
І орын иеленді. Соны мен қатар оқу 
орындарда арнайы кездесулер өткізіліп, 
жастардың рухани дамуына серпін 
береміз.

– Жастарға айтарыңыз бар ма?
– Жастарға айтарым, сіздердің 

соғысыңыз кітап болсын. Адам ғылымды 
жеңсе, барлығын жеңеді. Бұл – білімділердің 
ғасыры.

– Уақыт тауып, сұхбат бергеніңізге 
рақмет.

Әңгімелескен
Марина САҒиДАТБеК

Мемлекет басшысы ҚасымЖомарт Тоқаев 
2022 жылдың 5 қарашасында «Қазақстан 

Республикасындағы Адам құқықтары жөніндегі уәкіл 
туралы» ҚР Конституциялық заңға қол қойды. Осыған 
орай республика бойынша барлық өңірлерде Қазақстан 

Республикасындағы Адам құқықтары жөніндегі уәкілдің 
өкілі тағайындалды. ҚР Адам құқықтары жөніндегі уәкілдің 

өкімімен Қызылорда облысы бойынша уәкілдің 
өкілі болып Дәурен Сақтапбергенұлы Шәріпбаев 

тағайындалғаны белгілі. 
Орайы келгенде Дәурен Шәріпбаевпен 

сұхбаттасуды жөн көрдік.

ӘР АДАМ ӨЗ қҰқЫҒЫН 

Дәурен Шәріпбаев, 
Қр адам құқықтары жөніндегі 
Қызылорда облысы бойынша 
уәкілдің өкілі:

Ақмешіт АптАлығы

Электромобильдерге деген сұраныс елде бір жыл ішінде күрт өсуіне мемлекет 
қолдауы сеп болған. Халықтың экологиялық жағынан таза көлікті пайдалануы 
үшін мемлекет жасыл көлікті сатып алушыларды кеден және салық төлемдерінен 
босататын квота берді. Мұнан соң электромобильді сатып алушылар саны өскен. 
Мемлекеттік кірістер комитетінің ақпараты бойынша өткен жылдың қаңтар
қазан айлары аралығында Қазақстанға квота бойынша 6875 электромобиль 
әкелінген.

Жалпы қарапайым халық үшін электромобиль сатып алу қаншылықты 
тиімді? Қызылорда қаласының тұрғыны Рүстембек Сатов 2021 жылдан 
бері электромобиль мініп жүр. Оның айтуынша, тиімді тұсы аз емес. 
Біріншіден, қоршаған ортаны ластамайды, жанармайға тәуелді емес, 
салықтан босатылған, «мотор», «каробка» деген автобөлшектері 
жоқ.Ол көлігін үйдегі 220 вольттық қарапайым электр желісі 
арқылы қуаттайды. Электромобильге әбден үйреніп алғаны 
сонша, бүгінде үш мәрте электромобиль сатып алыпты.

–  2021 жылы қалаға ең бірінші болып электромобиль 
әкелген едім. Сонда көбі қызыққанымен, қалай болар екен 
деп күмәнмен қарады. Одан кейін біртіндеп электромо
биль алушылар көбейе бастады. Қазірдің өзінде қалада 
3040 адам электромобиль мініп жүр. Менің өзім 
үшіншісін мініп жүрмін. Алғашында «BMB», одан 
кейін «Changan», «Neta» сатып алдым. Ең тиімді 
тұсы – шығынның аздығы. Электромобильге 
айына бар болғаны 78 мың теңге жұмсайсыз. 
Бұл әсіресе таксистерге тиімді. Қазір 
таксистер жанармай үшін айына 200 
мыңдай шығын жұмсайды. Шығын көп 
болған соң, такси ақысы да қымбаттай 
береді. Мұнан бөлек, қоршаған 
ортаға зияны тағы бар. Сол үшін де 
электромобиль алған тиімді дер 
едім, – дейді ол.

Жалпы жұртшылыққа 
электромобиль сатып алуға  
кедергі болып тұрған нәрсе 
инфрақұрылымның дамы маға
ны.

– Қазір қалада электромо биль
дерді қуаттайтын орталықтар жоқ. 
Яғни инфрақұрылым дамымаған. Сол 
себепті қаладан ұзай алмайтындар 
көп. Келешекте үлкен жолдарда 
инфрақұрылым дамыса, 
элктро мобильге сұраныс 
артар еді. Сонымен 
қатар «қыста қиын 
емес пе?» деген 
сұрақ жиі қойы
лады. Әрине, 
қыс мез гілінде 
қуатты лығы 50 
пайызға кемиді. 
Яғни 400 км
ге жететін қуат 
қысты күні 
200 кмге ғана 
жетеді. Жалпы 
қыста еш қиындық 
жоқ. Тек қысы 
қатты аймақтарда 
жылы да, жайлы орын 
болуы қажет. Біздің 
жақтың қысына «қыңқ» 
етпейді, – дейді Рүстем Сатов.

15 ақпан – Ауғанстан жерінен Кеңес әскерлерінің 
шығарылғанына 35 жыл толуына орай «Мәңгілік алау» 
алаңында ардагерлер майдандастарына гүл шоғын қойып, 
құран бағыштап тағзым етті. 

Ауған соғысының ардагерлерін еске алу және 
құрмет көрсету шарасы қала орталығындағы «Достық» 
үйінде де өтті. Мерекелік шараға арнайы қатысқан қала 

әкімінің орынбасары Дархан Тұрсынбаев Ауған соғысы 
ардагерлеріне құрмет көрсетіп, облыс әкімінің алғыс 
хатымен марапаттады. 

«Ауған соғысы ардагерлері мен мүгедектерінің кеңесі» 
қоғамдық бірлестігі  төрағасының орынбасары Қуаныш 
Басанов қаруластарын «35 жылдық» төсбелгімен мара
паттады. 

Шарада ішкі істер саласында ұзақ жыл қызмет 
атқарып, бүгінде жас қызметкерлерді патриоттық рухқа 
тәр биелеуге қосқан үлестері үшін ішкі істер органының 
14 зей неткерін полиция департаментінің ардагерлер 
кеңесінің төра ғасы, отставкадағы полковник Серікбол 
Тұңғышбай алғыс хатпен марапаттады. 

Марина САҒиДАТБеК

Әбігер

Әлем

ЕРЛІККЕ тАҒЗЫМ – ЕЛДІКтІҢ БЕЛгІСІ

«Жасыл көлік» энергия 
тапшылығына ықпал ете ме?

Бәріне ортақ тақырып ынтымақ екені анық. Путин 
сөзін байқасақ, Зеленскиймен мәмілеге келуден 
қашпайтындай. Қолын созса, ұмсынатын сыңайын 
танытқан. Саяси ұпай орайы ма, әлде шынайы көңіл 
ме, білгісіз. Алайда келіссөз үстелінде кездесу 
мүмкін екені белгілі болды.

«Операцияның әдепкі уақытында Киевтен 
әскерді әрі әкету, келісімге келу туралы уағда бар
тын. Дегенмен ел астанасынан әскерді шығарғасын 
қарсы тарап сөзінде тұрмады. Украина батыс елдері 
мен АҚШтың соңына дейін шайқасу керек деген 
талабын орындап келеді.

Біз ешқашан келіссөзден қашпадық. Әркез 
тыңдауға бейілміз. Ресей келіссөзге дайын ба? 
Дайын. Керісінше, олар ресми түрде мәміледен бас 
тартқан. Ол (Зеленский, ауд.) жарлығын өзгертсін, 
келіссөзге жол ашық», – дейді Путин.

Дегенмен Ресей президенті НАТО алға 
жылжымаса, ол да Еуропаға аяқ баспайтынын 
білдіруде. Әсіресе, журналистің «Ресей Польша мен 
Латвияға басып кіруі мүмкін бе?» деген сауалына 
тың жауап болды. Ол сұраққа «Егер Польша Ресейге 
шабуылдаса, мүмкін. Басқалай емес. Неліктен? 
Себебі бізді Польша, Латвия немесе басқа аймақ 
қызықтырмайды. Не керегі бар?» деп құтылды. 

нАТО неГе БАС ТАРТТы?
Интервьюдің басым дені естелікке толы. Мәселен, 

Путин НАТОны әскери экспансия жасады деп 
айыптайтын бөлігінде қызық дерек келтіреді. Оның 
сөзінше, АҚШтың экспрезиденті Билл Клинтонмен 
болған әңгімеде Ресей тарапы НАТО құрамына 
қосылуды ұсынған. Алайда қарсы тарап алғашында 
келіскен сыңай танытқанымен, кейін мұндай жағдай 
мүмкін емесін жеткізіпті. Әңгіме әсері үшін бе, әлде 
тарихи дерек солай ма, кім білсін, әйтеуір Путин 
сұхбат барысында арқа тұсындағы бөлмені меңзеп, 
оқиға сол жерде болғанын қоса кеткен. 

«Дәл осы жапсарлас бөлмеде Билл Клинтонмен 
кездесу өтті. Сол кезде одан: «Билл, қалай ойлайсың, 
егер Ресей НАТОға қосылуды сұраса, қалай 
болады?» – дедім. Сонда ол: «Шынымен, қызық екен. 
Орайы келетін сияқты» – деп жауап айтты. Бірақ сол 
күні кешкі кездесуде құбылып: «Сіздің ойыңызды 
командама жеткіздім. Байқасақ, бұл мүмкін емес» – 
деген жауап айтты», – дейді РФ басшысы.

Осы орайда басы ашық сауалды Карлсон да 
іркімей, Биллдің неліктен бас тартқанын, неге НАТО 
құрамына Ресей кіргізілмегенін сұрады. Путин 
«мұны Биллдің өзінен сұраңыз» деп келте қайырды. 

ЭВАн ГеРШКОВич 
БОСТАнДыҚҚА ШыҒА МА?

Екі сағаттық сұхбатта саяси тұтқынға айналған 
Эван Гершковичтің жайы да айтылды. Путин 
тұтқынға алынған тілшіні қайтару мүмкін екенін, 
бірақ оның ұлттық қауіпсіздікке нұқсан келтіретін 
ақпаратты алуға тырысқанын айыптаған. Эванның 
бостандыққа шығуы мүмкін екенін айтып, тек кәсіби 
дипломатиялық қатынас қажетін жеткізіпті.

«Мәселені ушықтырып отырғанымыз жоқ. 
Шиеленісті шешуге дайынбыз. Тек екі елдің арнайы 
қызметі арасында белгілі бір талаптар, әріптестік 
тексерістер жүргізілуі шарт. Ойымша, бұл тұрғыда 
келісімге келуге болатындай. Тек бәрін кәсіби 
деңгейде, ыңшыңсыз өткізу керек. Барлық байланыс 
бар, жұмыс істесе болғаны» – дейді Путин.

Сондайақ әңгіме барысында алдағы сайлау 
жайы, журналистерге қысым, халықаралық қарым
қатынастар секілді тақырып та қозғалған. РФ 
басшысы бәріне қысқа жауап қайтаруға тырысқан 
секілді. Себебі бар назар тарихи деректі келтіруге 
бағытталып, алдын ала дайындалған тақырыптың 
ғана ауқымы кеңейген. 

Таңқаларлығы, бетін ашып көрсетпегенімен, 
Путин сұхбатқа бір бума құжат ала келіпті. Онда 
тарихи құжаттардың көшірмесі жинақталғанын 
айтқан. Тілшінің келтірілген деректерге күмәні 
болса, танысу үшін әкеліптіміс. Әрине, қалың 
қағаздың аққарасын көру, құжат дереккөзін білу 
сұхбат барысында мүмкін болмады. Ол тілшімен 
бірге мұхит асты. Сөзсіз, ол құжат көшірмелері 
шоуды жаны сүйетін Карлсонға тыным бере қоймас...

P.S. Владимир Путин соңғы 10 жылда жеті мәрте 
шетелдік журналистке сұхбат берген. Украина 
дағдарысы басталғалы алғаш 2015 жылы тілшімен 
тілдессе, соңғы әңгімедүкен Карлсонмен өтті. 
Соңғы сұхбат Такер Карлсонның Youtube арнасына 
жарияланып, 17 млн қаралым жинаған. 

Түпнұсқадан аударып, шолу жасаған 
ерсін ШАМШАДин

Путин сұхбаты: 
ақталу, айбат, кінә 

Жасыл көлікке үйренген кейіпкеріміз алдағы уақытта халыққа қолжетімді болуы үшін 
мемлекеттің қолдауы болса екен деген ойын жеткізді.

– Жалпы электромобиль қай жағынан алса да тиімді. Халыққа да, экологияны жақсартуға 
да қолайлы. Сондықтан заманауи көлікті халық сатып алуға тиімді жолын ұсыну керек. 

Ол үшін мемлекет арнайы жеңілдетілген несиемен беретін бағдарлама ұсынса, халықтың 
қалтасына салмақ болмас еді. Сонда таксистер ай сайын жанармайға жұмсайтын шығынын 

несиеге төлер еді, – дейді ол.
Өзге елдермен салыстырғанда Қазақстанда электромобильдің аз келуінің бірденбір 

себебі – инфрақұрылым түйткілі. Сарапшылардың айтуынша, элетромобильдерді сатып 
алушыларға бірінші кедергі де осы. Ақпаратқа сүйенсек, электромобильдерді қуаттайтын 

станция АҚШта 50 мыңнан асса, ал Қытайда 2 млннан асады. Ал Қазақстанда мұндай 
станция саны 112 екен.

Жасыл көліктердің тиімді жағы белгілі. Ендігі мәселе – электр энергиясына деген 
алаңдаушылыққа келіп тіреледі. Қоғамда алдағы уақытта электромобильдер жыл өткен 

сайын көбейе түссе электр энергиясы жетіспеушілігі болмай ма деген сұрақ та жоқ емес. 
«Тенгриньюс» ақпараттық агенттігіне жария

ланған материалда сала маманы Алмаз 
Әбілдаев әзірге даурығудың 

қажеті жоқ дегенді айтады.

– Электромобиль деген бір өндіріс емес, сол себепті электр 
энергиясын өндірістегідей көп қажет етпейді. Дегенмен тиісті 

министрлік келешекке жоспар жасау қажет. Себебі болашақта 
адамдардың барлығы электромобильге ауысады, сол кезде 

электр жетсіпеушілігі туындайды, – дейді ол.
Электромобильге қатысты елдің көкейіндегі сұрақтың бірі –  

қауіпсіздігіне байланысты. Мұндай көліктерден жиі өрт шыға ма 
деген сұрақ та бар. Бұл сұрақты біз электромобиль айдап жүрген 
Рүстембек Сатовқа да қойдық.

– Жиі өрт шығады деп айта алмаймын. Мәселен, қазір барлық көлік 
жанармайдан газға ауысты. Шынында, бұл да қауіпті. Газбен жүретін 
көліктерден өрт шыққан жағдайлар аз емес. Сондықтан мынау қауіпті, 
мынау қауіпсіз деп айту қиын, – дейді ол.

Ал Төтенше жағдайлар министрлігі тиісті заң нормалары қабылданбайынша 
паркингтерде электромобильдерді зарядтау станцияларын пайдалануға шектеу 

қойды. Ал электромобильдерді пайдалану бойынша тиісті заң мәжілісте қаралуда. 
Өткен айда Мәжілісте электромобильдерге арналған инфрақұрылымды дамыту 

мәселелері бойынша заң бірінші оқылымда мақұлданды. Жаңа заңда элетромобильдерге 
арналған инфрақұрылымды дамыту, көліктерді қуаттау станцияларын орнатуды реттеу 

мәселесі қаралған. Сондайақ электромобиль иелері салық, утильалым төлемейді, паркинг тегін 
және басқа жеңілдіктер қарастырылған. Жаңа технологияның бір үлгісі саналатын электромобильдер 

нарықта сұранысқа ие. Ендігі мәселе – сол жаңалыққа ел экономикасының дайын болуы.

Гүлмира ДілДӘБеКОВА

2021 жылы 
қалаға ең бірінші болып 

электромобиль әкелген едім. Сонда 
көбі қызыққанымен, қалай болар екен 

деп күмәнмен қарады. Одан кейін біртіндеп 
электромобиль алушылар көбейе бастады. 

Қазірдің өзінде қалада 30-40 адам электромобиль 
мініп жүр. Менің өзім үшіншісін мініп жүрмін. 

Алғашында «BMB», одан кейін «Changan», «Neta» 
сатып алдым. Ең тиімді тұсы – шығынның аздығы. 
Электромобильге айына бар болғаны 7-8 мың теңге 
жұмсайсыз. Бұл әсіресе таксистерге тиімді. Қазір 

таксистер жанармай үшін айына 200 мыңдай 
шығын жұмсайды. Шығын көп болған соң, 

такси ақысы да қымбаттай береді. 
Мұнан бөлек, қоршаған ортаға 

зияны тағы бар. 

Жалпы 
қарапайым 
халық үшін 

электромобиль 
сатып алу 

қаншылықты тиімді? 
Қызылорда қаласының 

тұрғыны Рүстембек 
Сатов 2021 жылдан бері 

электромобиль мініп 
жүр. Оның айтуынша, 

тиімді тұсы аз емес. 
Біріншіден, қоршаған 

ортаны ластамайды, 
жанармайға тәуелді емес, 

салықтан босатылған, 
«мотор», «каробка» деген 

автобөлшектері жоқ.Ол 
көлігін үйдегі 
220 вольттық 

қарапайым электр желісі 
арқылы қуаттайды. 

Электромобильге 
әбден үйреніп 

алғаны сонша, 
бүгінде үш мәрте 

электромобиль 
сатып алыпты.

Басы 1бетте
Басы 1бетте


